INUIT ATAQATIGIIT o

Inatsisartuni

Ullog 28. april 2020

Inatsisartut suleriaasianni § 37 imm. 1 naapertorlugu Naalakkersuisunut
apeqqutit imaattut matumuuna sagqummiuppakka:

Naalakkersuisunut apeqqutit:

1. Suliniutinut assigiinngitsunut atugassatut USA-p
immikkoortitaasa 83 mio. kronit suliniutinut sunut qanoq
agguataarsimanerat pillugu Naalakkersuisut
nassuaaqquneqarput.

2. Suliniutinut assigiinngitsunut atugassatut USA-p 83 mio. Kroninik
aningaasanik atuiniarnerata saqqummiunneqarnera sioqqullugu
isumaqatiginninniarnerit tullerilaarnerat pillugu Naalakkersuisut
nassuaaqquneqarput, tassalu kikkut , ganga sunalu pillugu
Naalakkersuisunit oqaloqgatigineqarsimasut tassani pineqarluni.

3. 23. April 2020 saqqummersumi Berlingske-mi Qallunaat
Nunaanni Nunanut Allanut Ministeri issuarneqarpoq Kalaallit
Nunaata USA-mik isumaqateqarnerat alloriarnerusoq siulleq,
tassalu illuatungeriit tamarmik pissarsiassaqarnerat
siunertaralugu niueqatiginninnerusoq.

Naalakkersuisut paasissutissiissutigisinnaavaat alloriarneq tulleq
sunaassanersoq, tassanga ilaalluni suleqatigiinneq itiginerusoq
qanoq ittoq kissaatigineqarnersoq aammalu siunnerfiliilluni
suleqatigiinneq ukiuni aggersuni qanoq ittumik imalimmik
malitseqarnissaa naatsorsuutigineqarnersoq?

4. USA-mik isumagqatigiissuteqarnermut ataqatigillugu Qallunaat
Nunaanni Naalakkersuisut qanoq akuutinneqarsimanerat
Naalakkersuisunut nassuiaqquneqarpoq.

5. Naalakkersuisut nassuiaaqquneqarput assersuutigalugu
Kujataani umiarsualiviliortogarnissaa pillugu USA
pilersaaruteqarnersoq.

6. Naalakkersuisut nassuiaaqquneqarput Kuannersuarni uranimik
akulinnik aatsitassanik USA-p qanoq pilersaaruteqgarnera pillugu.



7. USA-p 83 mio. kroninik aningaasartalinnik atuiniarnerata
suliffissanik gassinik Nunatsinni pilersitsinissaa pillugu
Naalakkersuisut nassuiaaqquneqarput.

(Inatsisartunut Ilaasortag Aqqaluaq B. Egede, Inuit Ataqatigiit)
Tunngavilersuut:

Naalakkersuisuinut innuttaasut tamaasa sinnerlugit sulipput. Taamaammat
innuttaasut pisinnaatitaaffigivaat piumasaqgassallutik USA-p 83 mio. kroninik
aningaasartalinnik ingerlatsinissaminnut suliassaqarfiit suut akuuffiginiarneraat.

Apeqqutit ullut qulit gaangiutsinnagit akineqarnissaat kissaatigaara.



